
1	Անհրաժեշտություն
	Հայաստանի Հանրապետության 2003 թվականի դեկտեմբերի  24-ի թիվ  1824-Ն «ՀՀ Արմավիրի մարզի Դաշտի գյուղական համայնքի վարչական սահմաններում գտնվող պետական սեփականություն հանդիսացող հողամասերը անհատույց սեփականության իրավունքով համայնքին փոխանցելու մասին» որոշման նախագծի ընդունումը բխում է Դաշտ համայնքի հասարակության շահերից:
Համայնքում իրականացվելու է մեծ ներդրումային ծրագիր: Ներդրումային ծրագիր իրականացնող «ՎՓԱԻՆՎԵՍՏ» ՍՊԸ-ի տարածքում նախատեսվում է կառուցել զվարճանքի հանգստյան համալիր, որի համար կներդրվի 2-3 մլն ԱՄՆ դոլլար: Համալիրի կենսապահովման նպատակով նախատեսվում է կառուցել անհրաժեշտ բոլոր ինժեներական ենթակառուցվածքները և հաղորդակցման ուղիները: Պետք է իրականացվեն համալիրի կառուցապատման համար ոչ ենթակա ընդհանուր օգտագործման տարածքների բարեկարգում և կանաչապատում: Կապահովվի համալիրի հարմարավետ ճանապարհային ենթակառուցվածքների առկայությունը: Կստեղծվի մոտ 50-60 ժամանակավոր և 70-80 մշտական աշխատատեղ: Համայնքի բյուջե միանվագ կմուտքագրվի 214 միլիոն 610 հազար ՀՀ դրամ, ինչպես նաև գույքահարկ, հողի հարկ և այլն: Սա կնպաստի նաև զբոսաշրջության խթանմանը ինչպես մարզի, այնպես էլ հանրապետության շրջանակներում:
Ծրագրի իրականացման համար նախատեսված մոտ 20 հա տարածքի մեջ են մտնում նաև համայնքային սեփականություն հանդիսացող չմասնավորեցման ենթակա 1.2641 հա գյուղատնտեսական նպատակային նշանակության այլ հողատեսք գործառնական նշանակության հողատարածքները:
Հաշվի առնելով հողամասերի արդյունավետ օգտագործման անհրաժեշտությունը` նպատակահարմար է դրանք համայնքային չմասնավորեցվող հողամասերից դարձնել մասնավորեցնող և օտարել ներդնող ընկերությանը:
2	Ընթացիկ իրավիճակն ու խնդիրները
	Դաշտ համայնքի վարչական սահմաններում գտնվող 0.2690 հա, 0.0983 հա, 0.1225 հա, 0.1952 հա և 0.5791 հա գյուղատնտեսական նշանակության այլ /ընդամենը՝ 1.2641 հա/ հողամասերի օտարումից ստացված գումարները կօգտագործվեն համայնքի զարգացման համար և կարևորագույն խնդիրների լուծմանը:
Նկատի ունենալով այն հանգամանքը, որ նշված 1.2641 հա հողամասում պատմամշակութային արժեքների օբյեկտներ չկան,  բնության հատուկ պահպանվող տարածքներից պետական բնական արգելոցներ, բնության հուշարձաններ, ազգային զբոսայգիններ, պետության կողմից հաշվառված և գրանցված օգտակար հանածոների տեղադրվածություններ չեն, հողամասը ծառազուրկ է,  ուստի հետագա նպատակային նշանակության փոփոխության արդյունքում համայնքի վարչական տարածքում գտնվող հողամասը կօգտագործվի նպատակային և արդյունավետ:
Առաջարկվող փոփոխությամբ նշված 1.2641 հա համայնքային սեփականության հողամասը հնարավոր կլինի օտարել:
3	Տվյալ բնագավառում իրականացվող քաղաքականությունը
	Հողամասի նպատակային և արդյունավետ օգտագործումը, ինչպես նաև բնակավայրերի հասարակական կառուցապատման նշանակության հողամասերի ավելացում:
4	Կարգավորման նպատակը և բնույթը
	ՀՀ կառավարության որոշման նախագծի ընդունման արդյունքում համայնքային սեփականություն հանդիսացող 1.2641 հա գյուղատնտեսական նպատակային նշանակության նշանակության այլ հողատեսք գործառնական նշանակության հողամասերը հնարավոր կլինի օտարել որպես զվարճանքի համալիրի կառուցման համար անհրաժեշտ հողատարածքներ,  ինչպես նաև սեփականության իրավունքով ձեռք բերված գույքին կտրվի պետական գրանցում:
5	Նախագծի մշակման գործընթացում ներգրավված ինստիտուտները և անձինք
	ՀՀ Արմավիրի մարզպետարան, ՀՀ Արմավիրի մարզի Դաշտ համայնք:
6	Ակնկալվող արդյունքը
	ՀՀ Կառավարության որոշման նախագծի ընդունումը կնպաստի հողամասերի օգտագործման արդյունավետության բարձրացմանը, համայնքի հասարակական կառուցապատման հողամասերը կավելանան 1.2641 հա-ով, համայնքի բնակիչները կապահովվեն աշխատատեղերով, համայնքային բյուջե լրացուցիչ մուտքեր կապահովվեն, ինչպես նաև համայնքը կդառնա ավելի բարեկարգ և կգրավի բազմաթիվ զբոսաշրջիկների:
7	Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
	Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջանում:
8 Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
